
Շարունակական հայցի՝ նպաստներ ստանալու համար Ձեր շաբաթական իրավունակությունը որոշող հարցերին պատասխանելիս օգտագործեք 
այս աղյուսակը՝ որպես կողմնորոշիչ: Դուք պետք է ամեն շաբաթ հաստատեք, որ ուզում եք նպաստներ ստանալ: Կարող եք հաստատումը 
ներկայացնել EDD Web-CertSM-ով, EDD Tele-CertSM-ով կամ հայցի տպագիր ձևաթղթով: Անկախ Ձեր ընտրած միջոցից՝ այս աղյուսակը կծառայի 
որպես կողմնորոշիչ և Ձեզ կօգնի հասկանալ շարունակական հայցի հարցերը, որոնցով որոշվում է նպաստներ ստանալու շաբաթական 
իրավունակությունը:

Հարց Պատասխանեք «Այո», եթե՝ Պատասխանեք «Ոչ», եթե՝ Մանրամասներ

1. Դուք եղե՞լ եք 
աշխատելու համար 
չափազանց հիվանդ 
կամ վնասվածք 
ստացած:
Եթե այո, մուտքագրեք 
օրերի քանակը (1-ից 
մինչև 7), երբ ի վիճակի 
չեք եղել աշխատել:

Դուք անկարող կլինեիք աշխատել 
հիվանդության կամ վնասվածքի 
պատճառով: Կամ ստիպված եք եղել 
հետաձգել նոր աշխատանք սկսելը՝ 
հիվանդության կամ վնասվածքի 
պատճառով:

Եթե ի վիճակի չեք աշխատել 
շաբաթվա բոլոր 7 օրերը, Ձեզ 
կնշանակվի իրավունակությունը 
որոշելու հարցազրույց:

Դուք ֆիզիկապես ունակ կլինեիք 
ամեն օր աշխատելու, եթե 
աշխատանք ունենայիք, կամ 
մտադիր էիք սկսել նոր աշխատանք:

Գործազրկության նպաստները 
վճարվում են ըստ այն օրերի 
քանակի, երբ Դուք ի վիճակի 
կլինեիք աշխատել այս շաբաթվա 
ընթացքում: Ձեր նպաստները 
կրճատվում են մեկ յոթերորդով 
յուրաքանչյուր օրվա համար, որի 
ընթացքում չեք կարող աշխատել 
հիվանդության կամ վնասվածքի 
պատճառով:

2. Եղե՞լ է որևէ 
այլ պատճառ 
(հիվանդությունից 
կամ վնասվածքից 
տարբեր), որը 
թույլ չի տվել լրիվ 
աշխատաժամանակով 
աշխատանք ընդունել 
յուրաքանչյուր 
աշխատանքային օրվա 
համար:

Դուք չեք կարող աշխատանքն 
իսկույն ընդունել ինչ-որ մի 
պատճառով, օրինակ՝ երեխայի 
խնամքն իրականացնողի կամ 
տրանսպորտային միջոցի 
բացակայության, կամ այն 
պատճառով, որ խնամել եք 
ընտանիքի հիվանդ անդամին: Եթե 
հասանելի չեք աշխատանքի համար, 
Ձեզ կնշանակվի իրավունակությունը 
որոշելու հարցազրույց:

Դուք պատրաստ եք և 
ցանկություն ունեք ընդունելու Ձեր 
մասնագիտական հմտություններին 
և կրթական մակարդակին 
համապատասխանող աշխատանք: 
Եթե գործ առաջարկվի, չկա այն 
ընդունելուն խանգարող որևէ 
հանգամանք:

Գործազրկության նպաստներ 
վճարվում են այն դեպքում, 
եթե կարող եք ընդունել լրիվ 
դրույքով աշխատանք: Կան 
որոշակի պայմաններ, երբ Դուք 
կարող եք Ձեզ սահմանափակել 
ոչ լրիվ աշխատաժամանակով 
և, այնուամենայնիվ, ստանալ 
նպաստներ: Այդ դեպքում Դուք 
լրացուցիչ տեղեկություններ 
կստանաք EDD-ից:

3. Դուք աշխատանք 
փնտրե՞լ եք:

Դուք աշխատանք եք փնտրել այս 
շաբաթ: Աշխատանքի որոնումը 
ներառում է՝ կապ հաստատել 
գործատուների հետ և հետաքրքրվել 
աշխատանքի մասին առերես, 
փոստով, հեռախոսով կամ 
ինտերնետով: Դա նաև ներառում է 
աշխատանքի որոնում ինտերնետում, 
լրագրերում կամ այլ հրատարակված 
նյութերում և կապի հաստատում 
նախկին գործատուների հետ՝ 
թափուր աշխատատեղերի մասին 
տեղեկանալու համար, և այլն:

Արհմիության անդամները պետք է 
«այո» պատասխանեն այս հարցին, 
եթե գրանցված են արհմիությունում 
և բավարարում են արհմիության 
հաշվետվության և աշխատանքների 
կատարման պահանջները:

Դուք կապ չեք հաստատել 
գործատուների հետ, որևէ դիմում 
չեք հանձնել կամ թափուր 
աշխատատեղեր չեք փնտրել ամբողջ 
շաբաթվա ընթացքում:

Արհմիության անդամները պետք է 
«ոչ» պատասխանեն այս հարցին, 
եթե գրանցված չեն արհմիությունում 
և (կամ) չեն բավարարում 
արհմիության հաշվետվության 
և աշխատանքների կատարման 
պահանջները:

Ամեն շաբաթ աշխատանք չփնտրելը 
կարող է հանգեցնել նպաստների 
մերժման:

Գործազրկության նպաստներ 
վճարվում են, երբ Դուք հետևում 
եք աշխատանքի որոնման 
հրահանգներին, որոնք 
շարադրված են «Գործազրկության 
ապահովագրություն շնորհելու 
մասին» ծանուցագրում (Notice of 
Unemployment Insurance Award), DE 
429Z:

Եթե որոշում եք հաստատումը 
ներկայացնել թղթային 
տարբերակով, և «Շարունակական 
հայց» ձևաթղթի 3-րդ հարցի 
վանդակը նշված է «X»-ով, 
ապա պահանջվում է ձևաթղթի 
հետևի կողմում թվարկել Ձեր 
աշխատանքային կոնտակտները:

4. Դուք մերժե՞լ եք որևէ 
աշխատանք:

Դուք այս շաբաթվա ընթացքում 
մերժել եք որևէ գործատուից 
ստացված աշխատանքի առաջարկ: 
Եթե Դուք արհմիության անդամ 
եք և մերժել եք արհմիության 
աշխատանքի ուղեգիրը, 
պատասխանեք «այո»:

Եթե մերժել եք աշխատանքի 
առաջարկը, Ձեզ կնշանակվի 
իրավունակությունը որոշելու 
հարցազրույց:

Դուք այս շաբաթ չեք մերժել 
աշխատանքի որևէ առաջարկ: Դա 
նշանակում է, որ Դուք չեք ստացել 
աշխատանքի առաջարկ կամ 
ստացել եք առաջարկ և ընդունել եք 
այն:

Գործազրկության նպաստներ 
վճարվում են, երբ Դուք չեք 
մերժում Ձեր մասնագիտությանն 
ու կրթական մակարդակին 
համապատասխանող աշխատանքի 
առաջարկը:

5. Դուք սկսե՞լ եք 
հաճախել որևէ 
տեսակի դպրոց կամ 
վերապատրաստման 
դասընթաց:

Դուք այս շաբաթ սկսել եք հաճախել 
դպրոց կամ վերապատրաստման 
դասընթաց: Պատասխանեք «այո» 
միայն այն դեպքում, եթե այս 
շաբաթվա ընթացքում սկսել եք նոր 
սեմեստր կամ նոր դասընթաց: Եթե 
Դուք չեք կարող աշխատել լրիվ 
աշխատաժամանակով, որովհետև 
հաճախում եք դպրոց կամ 
վերապատրաստման դասընթաց, 
Ձեզ կնշանակվի իրավունակությունը 
որոշելու հարցազրույց:

Դուք չեք սկսել հաճախել 
որևէ տեսակի դպրոց կամ 
վերապատրաստման դասընթաց:

Գործազրկության նպաստներ 
վճարվում են, երբ Դուք կարող եք 
ընդունել լրիվ դրույքով աշխատանք՝ 
անկախ որևէ վերապատրաստման 
դասընթացի հաճախելու 
հանգամանքից:

Զեկուցեք դպրոցի կամ 
վերապատրաստման դասընթացի 
մասին միայն այն շաբաթվա 
ընթացքում, երբ Դուք փաստացի 
սկսել եք հաճախել:.

6. Դուք աշխատե՞լ եք 
և փող վաստակե՞լ 
եք՝ ԱՆԿԱԽ
ՎՃԱՐՎԱԾ ԼԻՆԵԼՈՒ
ԿԱՄ ՉԼԻՆԵԼՈՒ
ՀԱՆԳԱՄԱՆՔԻՑ:

Դուք աշխատանք եք կատարել 
շաբաթվա ընթացքում կամ ստացել 
եք այլ տեսակի վճարներ կամ 
եկամուտ, օրինակ՝ թոշակներ, 
աշխատավարձի հետաձգված 
վճարում և այլն: Բոլոր 
աշխատանքներն ու եկամուտները 
պետք է զեկուցվեն, նույնիսկ եթե 
վճարումը չեք ստացել գործատուից:

Դուք չեք աշխատել այս շաբաթ և 
փող չեք վաստակել:

Եթե աշխատել եք և փող եք 
վաստակել, ապա հարկ կլինի 
լրացնել տպագիր ձևաթղթի 6ա և 6բ 
հարցերը:

Հարց Ցուցումներ

6a. Այստեղ մուտքագրեք 
եկամուտները՝ 
նախքան 
պահումները:

Եթե զեկուցելու աշխատավարձեր ունեք, պետք է հաստատեք՝ օգտագործելով տպագիր ձևաթուղթը:

Մուտքագրեք բոլոր եկամուտները՝ նախքան հարկումը (համախառն եկամուտները՝ նախքան աշխատավարձից 
հանումները): Եթե շաբաթվա ընթացքում Ձեր վաստակած գումարը կազմել է $1000,00 կամ ավելի, տպագիր ձևաթղթի 
վանդակներում մուտքագրեք $999,99: Եթե չգիտեք Ձեր համախառն եկամուտները, դիմեք գործատուին և իմացեք 
շաբաթվա համար վճարված գումարը: Շատ դեպքերում կարող եք գումարը հաշվել՝ աշխատած ժամերը Ձեր 
ժամավճարով բազմապատկելով: Օրինակ՝ եթե աշխատել եք 10 ժամ և վճարվում եք ժամը $12, ապա Ձեր շաբաթական 
եկամուտը կազմում է $120,00: Դուք նաև պարտավոր եք զեկուցել ստացած եկամտի այլ տեսակների մասին, ինչպիսիք 
են թոշակները, աշխատավարձի հետաձգված վճարումը, առանց նախնական ծանուցման ազատելու համար 
փոխհատուցումը կամ այլ եկամուտ: Նայեք յուրաքանչյուր շաբաթվա սկզբի և վերջի թվականները: Համոզվեք, որ 6ա 
կետում տրված պատասխանները վերաբերում են միայն նշված շաբաթներին:

Եթե հաստատ չգիտեք, թե ինչպես հաշվեք Ձեր համախառն եկամուտները, տեղեկացեք UI ձեռնարկից՝ «Նպաստների 
և աշխատանքի որոնման ծառայությունների ուղեցույց» (A Guide to Benefits and Employment Services), DE 1275A: 
Կարող եք ձեռնարկը պատվիրել առցանց՝ այցելելով www.edd.ca.gov/Forms կայքէջը: Եթե սխալ տվյալներ հայտնեք 
Ձեր եկամուտների մասին, անմիջապես դիմեք EDD-ին, քանի որ կարող եք ենթարկվել տույժերի ու տուգանքների, 
եթե Ձեզ գերավճարվեն նպաստները: Եթե աշխատում եք ոչ լրիվ աշխատաժամանակով, հնարավոր է, որ ստանաք 
գործազրկության նվազեցված նպաստներ, նույնիսկ եթե Ձեր եկամուտներն ավելի բարձր են, քան շաբաթական 
նպաստի գումարը: EDD-ն կհաշվարկի նվազեցման գումարը և այն գումարը, որը ստանալու իրավունք ունեք:

6b. Զեկուցեք 
տեղեկություններ 
զբաղվածության և 
վաստակի աղբյուրի 
մասին:

Մուտքագրեք վերջին աշխատած օրը և տեղեկություններ զբաղվածության կամ Ձեր եկամուտների աղբյուրի մասին 
(օրինակ՝ արձակման վճար, փոխհատուցում առանց նախնական ծանուցման ազատելու համար, մնացորդային 
վճարներ և այլն): Նայեք յուրաքանչյուր շաբաթվա սկզբի և վերջի թվականները: Համոզվեք, որ 6բ կետում տրված 
պատասխանները վերաբերում են միայն նշված շաբաթներին: Եթե նույն շաբաթվա ընթացքում աշխատել եք մեկից 
ավելի գործատուների մոտ, անպայման նշեք վերջին օրը, երբ ֆիզիկապես աշխատել եք շաբաթվա ընթացքում, և 
վերջին գործատուի անունն ու հասցեն, ում մոտ աշխատել եք շաբաթվա ընթացքում: Եթե դեռ աշխատում եք, գրեք 
«դեռ աշխատում եմ»:

7. Դաշնային 
եկամտահարկ 
(կամընտիր)

Եթե ուզում եք, որ նշված շաբաթվա (շաբաթների) համար պահվեն դաշնային եկամտահարկեր, տպագիր ձևաթղթի 
վրա նշեք վանդակը կամ «այո» պատասխանեք EDD Web-CertSM կամ EDD Tele-CertSM ձևում: Այս վանդակը թողեք 
դատարկ, եթե չեք ուզում դաշնային եկամտահարկերի պահում:

8. Փոստային 
հասցեի կամ 
հեռախոսահամարի 
փոփոխություն 
(կամընտիր)

Եթե Ձեր փոստային հասցեն կամ հեռախոսահամարը փոխվել է, պետք է օգտագործեք տպագիր ձևաթուղթը: Նշեք 
վանդակը և լրացրեք տեղեկությունները ձևաթղթի հետևի կողմում:

Էջ 2՝ 2-իցDE 1275C/A (12-13) (INTERNET) 


